भारत सरकार

उपभोक्‍ता मामले, खाद्य और सार्वजनिक                 राज्‍य सभा     
वितरण मंत्रालय (उपभोक्‍ता मामले विभाग)       अतारांकित प्रश्‍न संख्‍या 1445.
जिसका उत्‍तर सोमवार 5 दिसम्‍बर, 2011 को दिया जाएगा

प्‍याज की कमी
1445. श्री संजय राउत:

   क्‍या उपभोक्‍ता मामले, खाद्य और सार्वजनिक वितरण मंत्री यह बताने की कृपा करेंगे कि:
(क): क्‍या यह सच है कि खरीफ की पिछली फसल की तुलना में इस वर्ष की फसल में लगभग 13 लाख टन प्‍याज की कमी होगी; और 
(ख): यदि हां, तो मूल्‍य वृद्धि की आशा में प्‍याज का भंडार दबा कर रखने वाले व्‍यापारियों के खिलाफ और पिछले वर्ष जैसी स्थिति, जब प्‍याज के मूल्‍य बढ़कर 80 रुपए प्रति किलो तक हो गए थे, को टालने के लिए सरकार क्‍या कदम उठा रही है?
उत्‍तर
उपभोक्‍ता मामले, खाद्य और सार्वजनिक वितरण राज्‍य मंत्री (स्‍वतंत्र प्रभार)

(प्रो0 के0 वी0 थॉमस)
(क): जी नहीं। खरीफ 2011-12 के लिए प्‍याज का उत्‍पादन गत वर्ष की तुलना में 13.65 लाख टन तक कम होने का अनुमान है। तथापि, विलम्बित खरीफ का उत्‍पादन पिछले वर्ष के विलम्बित खरीफ उत्‍पादन से लगभग 14.6 लाख टन अधिक होने का अनुमान है। इस प्रकार वर्ष 2011-12 के लिए खरीफ का समग्र उत्‍पादन गत वर्ष के उत्‍पादन से लगभग 1 लाख टन अधिक होने का अनुमान है। 
(ख): उपर्युक्‍त को देखते हुए प्रश्‍न नहीं उठता। 

